«Қазақстан Республикасының кейбір заңнамалық актілеріне қаржы жүйесінің тұрақтылығы мәселелері бойынша өзгерістер мен толықтырулар енгізу туралы» Қазақстан Республикасының Заңы
аясындағы банктердің сыйақы ставкалары туралы түсініктеме
«Қазақстан Республикасының кейбір заңнамалық актілеріне қаржы жүйесінің тұрақтылығы мәселелері бойынша өзгерістер мен толықтырулар енгізу туралы» Қазақстан Республикасының Заңына (бұдан әрі - Заң) сәйкес екінші деңгейдегі банктер, банк операцияларының жекелеген түрлерін жүзеге асыратын ұйымдар (бұдан әрі – банктер) жеке тұлғалармен банктік заем шартын, оның ішінде ипотекалық заем шартын жасасқан кезде белгіленген не өзгермелі сыйақы ставкаларын көрсетуге міндетті.  
Егер шартта белгіленген сыйақы ставкасы көрсетілген болса, оның барынша аз қолданылу мерзімі үш жылдан кем болмауы тиіс. Бұл ретте, Заңда банктердің белгіленген сыйақы ставкаларын бір жақты өзгертулеріне тыйым салынады. 
Банк пен оның клиенті арасындағы өзара келісім бойынша шарттың қолданылу мерзімі ішінде белгіленген сыйақы ставкасының азайтылуы не өзгермелі сыйақы ставкасына ауыстырылуы мүмкін. Сыйақының белгіленген ставкасы айқындалғаннан кейін кемінде үш жыл өткен соң ғана оны шарттың барлық тараптарының келісімі бойынша өсіруге де болады.  

Тараптар сыйақының өзгермелі ставкасын қолдана отырып шарт жасасқан жағдайда оны есептеу тәртібі мен қолданылу талаптары Қаржылық қадағалау агенттігінің нормативтік құқықтық актілерінде белгіленетінін атап өтеміз.
Сондай-ақ, Заңда банктердің жеке тұлғаларға кредиттер беру қызметін көрсеткені үшін алынатын тарифтерінің, комиссияларының және басқа да шығыстарының мөлшерін өсіруді бір жақты тәртіпте өзгертуіне тыйым салынады. 
Заңның күші аталған өзгертулерге де таралады. Бұл сыйақының белгіленген ставкасын, жеке тұлғаға берілген кредит бойынша алынатын тарифтер мен комиссияларды бір жақты өзгертуге тыйым салу банктік заем шарттарында (ипотекалық шарттарда) банкке осындай құқық берілгеніне қарамастан, осының алдында жасалған шарттарға да қолданылатынын білдіреді. 

Сонымен қатар, Заң банктердің жеке тұлғалармен бұдан бұрын жасасқан барлық банктік заем шарттары, оның ішінде ипотекалық шарттар бойынша жоғарыда аталған Заң күшіне енгізілген күндегі қолданыста болған сыйақы ставкаларын өсіруіне үш жылдық тыйым салу шарасын енгізді. Яғни, аталған ставка көрсетілген кезең ішінде тараптардың келісімі бойынша да өсірілуге тиіс емес.   
Демек, жоғарыда аталған өзгерту банктердің клиенттері – жеке тұлғаларға, оның ішінде жеке кәсіпкерлерге де қолданылады.  
